
 Setelah ambtenaar-ambtenaar pabean dateng di kapal ADLER, ada dateng djoega bebrapa praoe dengen moeatan orang-orang dari Napels, jang mendjoeal roepa-roepa barang dagangan, seperti boea anggoer, roti, kedjoe dan laen boea-boeahan. Matroos-matroos ada bli itoe barang-barang, tjoema Julius tiada bisa bli satoe apa, sebab oewang nja f 10.— jang ia trima koetika brangkat dari Hamburg sosda abis ditipoe oleh djoeroemoedi.

 Hatinja Julius memoskoel lebi kentjeng, pikirannja tetep aken minggat di itoe praoe-praoe jang tentoe nanti soeka bawa ia ka kota Napels, di mana brangkali ia bisa berkawan sama penjamoen-penjamoen jang ada banjak di itoe tempat, sebagimana Bauer soeda tjerita padanja.

 Tiada djaoe dari kapal ADLER ada satoe praoe ketjil dari satoe soedagar boea, Carlo Torioni, jang banjak djoeal barang dagangannja pada orang-orang kapal. Di itoe praoe ketjilada banjak boea-boeahan dan satoe anak prempoean oemoer delapan taon, Rosa Torloni, jang sedeng menoenggoe
ajahnja balik dari kapal. Ini anak djadi heran, sebab Julius selaloe awasin padanja dan koetika Julius kasi doea beschuit, itoe anak telah tertawa,
Meliat bagitoe Julius maoe tjoba adoe peroentoengannja. la oendjoek kota Napels, oendjoek itoe praoe ketjil dan oendjoek dirinja sendiri, Seraja
angannja digeraken sabagi orang berdajoeng. Maksoednja soepaja itoe anak prempoean dapet taoe, ja minta menoempang di itoe praoe aken

